
egunekoa 

(Unibertsitate irakaslea) 

Gizarte izoztua 

C 
laude Levi-Straussek Tristes 
Tropiques izeneko liburuan 
(Paris , 1955) idazketarik 

gabeko kulturei gizarte hotzak deitu 
zien. Haietan, bistan denez, ez omen 
da pentsamendu historikoa aurkitze
rik, Historia bera idazketarekin batera 
hasten baita. Izan ere , idazketak, 
gizarte-oroimena den neurrian, kultur 
bakoitza nola den ohartarazten digu. 
Hau da, literaturak oharrak hartu eta 
betiko iraunarazten du aipatu herria
ren testigantza. 

Lagun izoztu batek historialaria izan 
gabe behinola adierazi zuenez, berak 
idazten zituen bere hizkuntzan iraku
rri nahi zituen liburuak. Idazle ezku
tuak, bada, bazekien irauteak zenbat 
balio duen eta idazketak zer-nolako 
garrantzia daukan horretarako. 

Despota ilustratuen aitapontekoa 
izan den filosofo frantziarrak, berriz, 
ironiaz beteriko liburua utzi zigun ira
kurketaren arriskuak zerrendatzen 
(Voltaire, De l'horrible danger de la Lec
ture) . .. Irakurketak nahiz Idazketak 
kulturaren historizidadea eraikitzen 
baitute. Hauxe dela-eta esaten zuen 
On Julio Caro Barojak Euskal Herriak 
ez duela Historiarik, beste herrien hi s
torioetan parte hartzerik izan badu ere 
berezko Historia idazterik izan ez due
lako. Baina hori bera eta ez besterik 
dugu herri hotz honi berotasun pixka 
bat emateko bidea: bere Historia idaz
teko aukera eman ahal izana aurretik 
heredaturiko debekua aldarazten. 
Zoritzarrez, horri egun terrorismoa 
deritzo. 

Hala ere, definizioa ez da berria. 

seiko urrea 

Jorge Videla, Argentinako Buruzagia, 
honela mintzo zen 1976an: «Terroris
ta ez da soilik arma edota lehergailua 
erabiltzen duena, mendebaldar zibili
zazioaren aurka ideiak zabaltzen 
dituena ere terrorista dugu» (N. Cais
tor, Nunca Mas. 1986). 

Era berean, jakina denez, Augusto 
Pinochetek debekatu zuen 1981 ean 
On Kixote Txilen irakurtzea, «bertan 
askatasun pertsonalaren apologia eta 
autoritatearen aurkako jarrerak era
kusten baitira ... ». Ideiak eta letrak ez 
omen dira berorik gabeko garaietara
ko ... 

Herri askapenak, ordea, literatura 
izan du lagun Historiara agertzeko 
ahaleginetan. 

XIX. mendearen erdian Saturnino 
Martinez, tabakero eta poeta, langile
riaren aldeko egunkaria argitaratzen 
saiatu zen Kuban, baina, berak nahi 
zuen bezerian irakurle gutxiegi zegoe
nez, lantegien jabeekin ozen irakurri
ko zuen jendea onartuko zela hitzartu 
zen. Honela, 1866ko urtarrilaren 7an 
irakurketa publikoa hasi zen tailerre
tan. Laster, subersibotzat jo zuten eta 
istiluak sortu ziren, baina langile taba
keroek eutsi eta, ez bakarrik Kuban, 
Ameriketako Estatu Batuetan ere fin
katu zen usadioa. Hamar urte geroa
go, orduko prentsak erakusten due
nez, New Yorken ohikoa zen 
irakurketa literarioak entzutea lan egi
ten zen bitartean. Ez da ahaztu behar 
garai haietariko dela Kuba indepen
dentearen aldeko gerratea eta Espai
nia aipatu usadioa galgatzen saiatu 
zela. Alferrik. Ordea, Dumasen El 

Juan Ignacio Perez Iglesias 

It 

I 
t izena eman zioten, zurrumu
rrua besterik ez zenean. Segway 
izena eman diote orain, zer den 

badakigunean. Hirien antolamendua 
eta egituraketa baldintzatuko bide 
duen ibilgailu elektrikoaz ari naiz , 
jakina. 

Ez dakit hiriak hankaz gora jarriko 
dituen; ez dakit arrakasta izango 
duen. Baina ibilgailu iraultzaile horren 
aurreikuspenak betetzen ez badira 
ere, hain bide luzea izan duen eta 
hainbeste baliabide behar izan duen 
produktua ez litzateke hartu beharko 
inolako ganorarik gabeko asmakizun
tzat. Izan ere, ibilgailua garatzeko 
egin den ahaleginari berari, esangura
tsu deritzot, benetan. 

Hirietako bizitza kalitatea goratze
ko nahia eta eskaera daude ahalegin 
horren atzean. Gero eta auto gehiago 
daude. Kale eta aparkalekuen dentsi
tatea bere goiko mugan egonik, 
kolapsoranzko bidean dira hiriak. 
Nekez esan genezake elkarbizitzara
ko gune egokiak direnik. Autoa erabil
tzeak gero eta desabantaila gehiago 
ditu eta , ekonomiari begiratzen 
badiogu, trafikoak sortzen dituen ara
zoek gero eta kalte handiagoak ekar
tzen dizkio herri aurreratuen ekoizga
rritasunari. 

Autoak ekonomiaren eragile nagu
sitzat hartu izan dira urteetan. Baina 
autoena baino lehenago, ehungintza
rena bezalako beste industria batzuek 

Conde de Montecristo aditzen lan egi
ten zutenek, zigarro hoberenari bere 
izena emateaz gain, beren Herriaren 
askatasun epela bezain gozoa erdietsi 
zuten. 

Ez zen antzera gertatu, ostera, Ame
riketako Estatu Batuetako hegoalde
an. Izan ere, garai bertsuan beltzek 
idazten eta irakurtzen ikastea debeka
turik zuten. Honaino heldutako leku
kotasunek irakurketa ariketak prakti
katzeko edonor txunditzeko sekulako 
estrategien berri ematen digute (J. D. 
Cornelius, When I Can Read My Tittle 
Clear. 1991). 

Ez ahaztu, gero, Eliza Katolikoaren 
«Index Librorum Prohibitorum» fama
tuak 1966ra arte iraun zuela eta ber
tan, debekatuen artean, Graham Gre
ene, Diderot, Collete edo Donibaneko 
Huarte bera ere bazeudela. 

Gerra hotzetik datorkigu A. Einstei
nek utzitako mezua: «Mehatxu terro
ristaren ikaraz lan intelektuala ere sus
magarria bihurtu dute, baina duinta
sun bakarra, makartiskeria guztien 
aurka, askatasunari ezarritako mugak 
salatzean datza». 

Lagun izoztuak euskaraz argitara
tzen zuen guztia irakurtzen zuela zio
en, baina orain, berriz, ezin duela ai
tortzen du. Historia ari da aldatzen. 

Honezkero txikia geratu omen 
da Durangoko Euskal Liburu Azoka 
eta, neurri berean, txikiegiak ditu herri 
honek aspaldidanik ezarritako hor
mak. 

Gizarte hotza izateari uzten ari zaion 
herri hormatuak erdietsiko al du aska
tasunaren berorik? 

betetzen zuten zeregin hori. Etorki
zunean, bestelako ondasunak gara
tzeko eta eskuratzeko erabili ahal 
izango dira autoen eta erregaien lor
penerako gaur erabiltzen diren balia
bideak. 

Politikari eta herri kudeatzai
leek zeregin garrantzitsua dute: Noiz
ko oinez ibiltzeko kale gehiago 
edo hirietan sartzeko bidesariak? 
Errepide gehiago beharrezkoak iza
nik ere, hirietatik autoan ibiltzeak eta 
hirietan autoan sartzeak muga ab
solutuak ditu. Hiritarrok ere, badu
gu erantzukizuna auzi honetan; 
nik, badaezpada, herri garraioa 
erabiltzen dut eta, ahal dudane
an, oinez joaten naiz leku batetik bes
tera. 

Hori dela eta, Segway izeneko ibil
gailu horren agerpenari ongietorria 
eman nahi diot, nahiz eta nik, orain
goz, lanera joateko, zangoak nahiago. 
Merkea da, atsegina eta bihotzerako 
ezin hobea. 

zutabea 

Poesiaren kontra 

G
ero eta poesia liburu gutxiago argitara
tzen da», bota zidan kritikariak, kexu. 
Pozik hartzeko gauza zela esan nion 

nik, ordea; horrela lirikokeria kilogramo gutxiago 
jasan beharko dugula. Gombrowiczek zioen be
zala: «Pertsona bat era naturalez mintzatzen de
nean ( ... ) bere mintzaerak elementu asko har
tzen ditu barrenean; baina orduan poetak etor
tzen dira eta mintzaera tik elementu apoetiko 
guztiak kentzen dituzte. Hitz egin beharrean 
abesten hasten dira . ( ... ) Poetak ez du hartzen 
abiapuntutzat gizon arruntaren sentsibilitatea, 
beste batena baizik, eta horrela isurtzen duen hiz
kuntza hertsiegia da». 

Bestalde, jarraitu nuen, poesia gutxi argitara
tzeak badu abantaila bat: onena bakarrik kalera
tuko da. Azken aldian izan dugu horren adibide
rik: Castillo Suarez, Jon Benito eta Kirmen Uribe
ren liburuak. Bitartean heldu eskutik du izenburu 
Uriberenak. Pieza motzak dira, oro har; zuzenak, 
zehatzak, apaindurarik gabekoak. Ulergarriak. 
Eguneroko kontuez hitz egiten digute. Autoez. 
Ospitaleez. Bigarren graduaz. Auzoaz. 

Gure hizkuntza erabiltzen du Kirmenek. Ba
tzuek bere prosaren poetikotasuna aipatu dute; 
nik nahiago dut pentsatzea bere poesia prosai
koa dela, adjektiboaren zentzurik onenean. Ho
rren prosaikoa, ezen ez zait poesia iruditzen. (Bai, 
badakit: adiskidea dut Kirmen. Baina zutabe hau 
egiatia da: ez zait gustatzen lagunek idazten du
ten guztia). Liburuko poema askok duten Histo
riaren zentzu sakona azpimarratuko nuke. Alz
heimerrakjotako gure gizarteetan geroz eta 
urriagoak dira halako ariketak: norbanakoaren 
ixtorioa eta Historia (mendea eta segundua) gu
rutzatzen dituztenak. Memoria bat berreraiki
tzen laguntzen digute Kirmenen poemek. 

70eko hamarkadaren amaieran, Bartzelonan, 
pentsamendu aldizkari bat fundatu zuten marxis
ta batzuek: itxaropen guztien kontra, Iraultza ez 
zen iritsi, baina zer edo zer egiten jarraitu beharra 
zegoen. Horregatik ipini zioten mientras tanto 
izenburua. Kirmen Uribek antzeko mezu bat 
igortzen digula uste dut. Bitartean, heldu eskutik. 

kornerra 
Mikel Elorza 

Literatura 

E
spainiako Konstituzioa gai hartuta 
ipuin-lehiaketa antolatu zuen Gas
teizko Udalak gazte zein helduen 

eskoletan, baina ez duzu irabazlearen lanik 
Durangon aurkitu ahal izango, irakurle. Ez 
Azokak ateak itxi dizkiolako, aixkidea ... sari
keta hutsik geratu delako , ez baita ipuin 
bakar bat ere aurkeztu!! Gazteen atalean 
izan omen dira batzuk, baina gehienak ira
kasleek agindutako eskola-lanak, mihi gaiz
toek diotenez. PPri ahul dabilkio literatur 
frontea. Porrotaren arrazoiak aztertzen hasi
ta, Espainiako Konstituzioak ez ditu, bistan 
da, musak asko kitzikatzen; baina seguru 
beste zerbaitetan ere huts egin dutela, bene
tako motibazioan . Zein zen saria? Sos 
batzuk, baina hauek ere eskola-materiala 
erostekotan, eta Madrilera bidaia. Seguru 
Kongresurako bisita barne zeukala. Hau ez 
da patriotsimo constitucional, hau sacerdocio 
constitucional da! 


